
В 2016 году для развития и улучшения качества жизни казахстанцев 
был создан частный Благотворительный фонд «Халык». За годы своей 
деятельности на реализацию благотворительных проектов в областях 
образования и науки, социальной защиты, культуры, здравоохранения и 
спорта, Фонд выделил более 45 миллиардов тенге.

  Особое внимание Благотворительный фонд «Халык» уделяет 
образовательным программам, считая это направление одним из ключевых 
в своей деятельности. Оказывая поддержку отечественному образованию, 
Фонд вносит свой посильный вклад в развитие качественного образования 
в Казахстане. Тем самым способствуя росту числа людей, способных 
менять жизнь в стране к лучшему – профессионалов в различных 
сферах, потенциальных лидеров и «великих умов». Одной из значимых 
инициатив фонда «Халык» в образовательной сфере стал проект Ozgeris 
powered by Halyk Fund – первый в стране бизнес-инкубатор для учащихся 
9-11 классов, который помогает развивать необходимые в современном 
мире предпринимательские навыки. Так, на содействие малому бизнесу 
школьников было выделено более 200 грантов. Для поддержки талантливых 
и мотивированных детей Фонд неоднократно выделял гранты на обучение 
в Международной школе «Мирас» и в Astana IT University, а также помог 
казахстанским школьникам принять участие в престижном конкурсе «USTEM 
Robotics» в США. Авторские работы в рамках проекта «Тәлімгер», которому 
Фонд оказал поддержку, легли в основу учебной программы, учебников и 
учебно-методических книг по предмету «Основы предпринимательства и 
бизнеса», преподаваемого в 10-11 классах казахстанских школ и колледжей. 

 Помимо помощи школьникам, учащимся колледжей и студентам Фонд 
считает важным внести свой вклад в повышение квалификации педагогов, 
совершенствование их знаний и навыков, поскольку именно они являются 
проводниками знаний будущих поколений казахстанцев. При поддержке 
Фонда «Халык» в южной столице был организован ежегодный городской 
конкурс педагогов «Almaty Digital Ustaz. 

  Важной инициативой стал реализуемый проект по обучению основам 
финансовой грамотности преподавателей из восьми областей Казахстана, 
что должно оказать существенное влияние на воспитание финансовой 

грамотности и предпринимательского мышления у нового поколения 
граждан страны. 

  Необходимую помощь Фонд «Халык» оказывает и тем, кто особенно 
остро в ней нуждается. В рамках социальной защиты населения активно 
проводится работа по поддержке детей, оставшихся без родителей, детей и 
взрослых из социально уязвимых слоев населения, людей с ограниченными 
возможностями, а также обеспечению нуждающихся социальным жильем, 
строительству социально важных объектов, таких как детские сады, детские 
площадки и физкультурно-оздоровительные комплексы. 

 В копилку добрых дел Фонда «Халык» можно добавить оказание помощи 
детскому спорту, куда относится поддержка в развитии детского футбола и 
карате в нашей стране. Жизненно важную помощь Благотворительный фонд 
«Халык» оказал нашим соотечественникам во время   недавней пандемии 
COVID-19. Тогда, в разгар тяжелой борьбы с коронавирусной инфекцией 
Фонд выделил свыше 11 миллиардов тенге на приобретение необходимого 
медицинского оборудования и дорогостоящих медицинских препаратов, 
автомобилей скорой медицинской помощи и средств защиты, адресную 
материальную помощь социально уязвимым слоям населения и денежные 
выплаты медицинским работникам.

В 2023 году наряду с другими проектами, нацеленными на повышение 
благосостояния казахстанских граждан Фонд решил уделить особое 
внимание науке, поскольку она является частью общественной культуры, а 
уровень ее развития определяет уровень развития государства. 

Поддержка Фондом выпуска журналов Национальной Академии наук 
Республики Казахстан, которые входят в международные фонды Scopus и 
Wos и в которых публикуются статьи отечественных ученых, докторантов 
и магистрантов, а также научных сотрудников высших учебных заведений 
и научно-исследовательских институтов нашей страны является не менее 
значимым вкладом Фонда в развитие казахстанского общества.

С уважением, Благотворительный Фонд «Халык»!

Abstract. In the Law of the Republic of Kazakhstan «On Education» (Law of 
the Republic of Kazakhstan On Education, 2017), aimed at creating a competitive 
educational space: «The main task of the education system is to create the necessary 
conditions for obtaining quality education aimed at the formation, development and 
professional training of the individual based on national and universal values, scientific 
and practical achievements; to develop creative, spiritual and energy capabilities 
of the individual, to form solid foundations of morality and a healthy lifestyle, to 
enrich thinking by creating conditions for the development of individuality» - it 
was reported. To implement these tasks, it is planned to introduce new learning 
technologies and develop the education system. In particular, only specialists who 
have received a quality education in teaching the state language, who have high 
competence and awareness, and who are able to withstand the cycle of competition, 
will open the way to a beautiful future. Accordingly, in our scientific article, the 
problems of deepening and improving the language knowledge of students through 
the formation of competencies that support their professional abilities are considered. 
In addition, on the basis of valuable works written by domestic linguists and scientists 
on the methodology of teaching the Kazakh language, six types of competencies 
formed in students in the process of teaching the state language are identified. Each 

of these competencies is analyzed separately, their performing meaning and content 
are revealed in a scientific and professional direction.

 Keywords: Kazakh language, teaching technology, competence, linguist, 
student, education system, professional qualification, vocabulary

Аннотация. Бәсекеге қабілетті білім кеңістігін құруға бағытталған Қазақстан 
Республикасының «Білім туралы» Заңында (Қазақстан Республикасының 
Білім туралы Заңы,2017): «Білім беру жүйесінің басты міндеті ― ұлттық жəне 
жалпы адамзаттық құндылықтар, ғылым мен практика жетістіктері негізінде 
жеке адамды қалыптастыруға, дамытуға жəне кəсіптік шыңдауға бағытталған 
сапалы білім үшін қажетті жағдайлар жасау; жеке адамның шығармашылық, 
рухани жəне күш-қуат мүмкіндіктерін дамыту, адамгершілік пен салауатты 
өмір салтының берік негіздерін қалыптастыру, даралықты дамыту үшін жағдай 
жасау арқылы ой-өрісін байыту», – делінген болатын. Тізілген міндеттерді 
жүзеге асыру оқытудың жаңа технологияларын енгізу мен оқыту жүйесін 
дамытуды көздейді. Әсіресе, мемлекеттік тілді оқыту кезінде сапалы білім 
алған, құзыреті мен танымдылығы жоғары, бəсекелестіктің тегеурініне төтеп 
бере алатын мамандар ғана кемел болашаққа жол ашады. Осыған сәйкес зерттеу 
мақаламыз студенттердің кәсіби қабілеттеріне тірек болатын құзіреттіліктерді 
қалыптастыру арқылы тілдік білімін тереңдету мен жетілдіру мәселелерін 
қарастырады. Сонымен қатар, отандық тіл мамандары мен ғалымдардың қазақ 
тілін оқыту әдістемелеріне қатысты жазылған бағалы еңбектері басшылыққа 
алынып, мемлекеттік тілді оқыту барысында студенттерде қалыптасатын 
құзыреттіліктердің алты түрі анықталады. Аталған құзыретттіліктердің 

әрқайсысына жеке дара талдау жасалып, олардың ғылыми және кәсіби 
бағыттағы атқарушылық мәні мен мазмұны ашылады.

Түйін сөздер: Қазақ тілі, оқыту технологиясы, құзыреттілік, тіл маманы, 
студент, білім беру жүйесі, кәсіби біліктілік, лексика

© Г.Т. Шериева1*, Ж.И. Исаева1, Ж.Н. Сулейменова2, 2023
1Международный казахско-турецкий университет имени Ходжа Ахмеда 

Ясави, Туркестан, Казахстан;
2Казахский национальный женский педагогический университет, 

Алматы, Казахстан.
Е-mail: gulimzhan.sherieva@ayu.edu.kz

ДИДАКТИЧЕСКИЕ ПРИНЦИПЫ ФОРМИРОВАНИЯ ЯЗЫКОВО-
ЛИНГВИСТИЧЕСКОЙ КОМПЕТЕНТНОСТИ СТУДЕНТОВ

Шериева Гулимжан Туребаевна ― старший преподаватель, Международный казахско-
турецкий университет имени Ходжа Ахмеда Ясави, Туркестан, Казахстан
Е-mail: gulimzhan.sherieva@ayu.edu.kz, https://orcid.org/0000-0001-7527-4215;
Исаева Жазира Исакызы ― кандидат филологических наук, ассоцированный 
профессор Международный казахско-турецкий университет имени Ходжа Ахмеда Ясави,  
Туркестан, Казахстан
E-mail: zhazira.isaeva@ayu.edu.kz, https://orcid.org/ 0000-0001-9801-8943;
Сулейменова Жаркынбике Нуаевна – доктор педагогических наук, профессор Казахский 
национальный женский педагогический университет, Алматы, Казахстан
E-mail: zharkynbikesul999@gmail.com, https://orcid.org/0000-0002-1891-2134.

Аннотация.  В Законе Республики Казахстан «Об образовании» (Закон 
Республики Казахстан Об образовании, 2017) направленном на создание 
конкурентоспособного образовательного пространства пописано, что: 
«Основной задачей системы образования является создание необходимых 
условий для получения качественного образования, направленного на 
формирование, развитие и профессиональную подготовку личности на основе 
о национальных и общечеловеческих ценностях, научных и практических 
достижениях; развивать творческие, духовные и энергетические возможности 
личности, формировать прочные основы нравственности и здорового 
образа жизни, обогащать мышление путем создания условий для развития 
индивидуальности». Для реализации перечисленных задач предполагается 
внедрение новых технологий обучения и развитие системы образования. 
В частности, в будущем будут все больше восстребованы специалисты, 
получившие качественное образование на государственном языке, обладающие 
высокой компетентностью и осведомленностью и способные выдержать 
цикл конкуренции. В данной статье рассматриваются проблемы углубления 
и совершенствования языковых знаний студентов путем формирования 
компетенций, поддерживающих их профессиональные способности. На 
основе ряда работ, написанных отечественными языковедами и учеными по 

методике обучения казахскому языку, авторами были определены шесть видов 
компетенций, формируемых у учащихся в процессе обучения государственному 
языку. Каждая из этих компетенций анализируется в отдельности, раскрывается 
их исполнительский смысл и содержание в научно-профессиональной 
направленности.

Ключевые слова: казахский язык, технология обучения, компетентность, 
лингвист, студент, система образования, профессиональная квалификация, 
лексика

Кіріспе
Қазақ тілінің сан қырлы болмысын бір ғана бағытта оқыту арқылы толықтай 

танып білу мүмкін емес. Десе де қазақ тілінің лексикалық қабатын студенттердің 
мамандықтары бойынша кәсіби ерекшеліктеріне сай ұйымдастыра оқыту, 
әсіресе, қазақ тілінің әлеуметтік мәселелерін шешу үшін сол мамандықтарға 
тікелей қатысы бар жобалық тапсырмалар орындау оң нәтиже берері сөзсіз. 
Себебі болашақ мамандар мемлекеттік тілде ойын тиянақты әрі әдеби нормаға 
сай жеткізе білуі керек. Тіл үйренушілер түрлі тапсырмаларды орындау арқылы 
өзінің танымдық қабілеттерін оятып, оны одан әрі дамытып, қалыптастырады. 
Жалпы, қазақ тілін үйретуге бағытталған кез келген оқыту технологиясы 
тәрбиелік сипатқа негізделіп, тіл үйренуші субъектінің жеке тұлғасын дамыту 
мен құзыреттілігін қалыптастыру мәселесін басты мақсат ететіндігімен көрініс 
табады.

ХХІ ғасырдағы білім беру жүйесі негізінде тілді үйрену барысында 
қалыптасатын құзыреттіліктер, оқытудың мақсатынан бастап берілетін 
білім мазмұнын, әдіс-тәсілдерін, ұйымдастыру жолдары мен құралдарын 
үнемі жаңартумен айқындалады. Енгізілер жаңартулар тіл үйренушінің 
функционалдық сауаттылығына әсер ету арқылы өз шешімін табады. Сол 
себепті жаңа ұстанымдар мен тұжырымдамаларға негізделген оқытудың жаңа 
технологияларын қолданудың аясы мен маңызы артуда. «Технология» ұғымы 
педагогикада теория жүзінде біршама орныққанымен, мектеп және жоғары 
оқу орындарынының тәжірибесінде әлі де өз дәрежесінде қолданылмай отыр. 
Ал білім алушылардың оқытудан кейінгі нәтижесін құзыреттілік дәрежесінде 
қалыптастыру мәселесін қарастыруға тек дамыған технологияның арқасында 
қол жеткіземіз. Олай дейтініміз, құзыреттілік ― студенттерге түрлі 
жағдаяттарда өз бетінше шешім қабылдауға, алдынан шыққан мәселелерді 
жүйелі әрі саналы түрде талдап, оны шешудің тиімді амалдарын тауып, оны 
іске асырудың алғышарты (Жұмағұлов, 2007). Заманның өзгермелі шағында 
бейім әрі білікті маман дайындау мен олардың ақпараты толассыз қоғамда 
тек өзіне керектісін сіңіріп, өзгелермен қарым-қатынасты сәтті орнатуда қазақ 
тілін меңгеруге бағытталған оқыту технологиясы негізінде қалыптасатын 
құзыреттіліктерді белгілеу мен нақтылау өзекті болып отыр. Оған дәлел 
ретінде Клаудияның еңбегінде 21 ғасырдағы жоғары білім беру жүйесіндегі 
тіл үйренушілер арасында мәдениетаралық коммуникативті құзыреттіліктің 

маңыздылығын атап өтті. Тайвань сияқты, дүние жүзіндегі университеттер 
тілдік сыныптардағы мәдениетаралық "сауаттылыққа" ерекше назар аудара 
бастағанын көрсетті (Ya-Yu Cloudia, 2020). 

Материалдар мен әдістер
Тілді оқыту барысында қалыптасатын құзыреттіліктің мәні мен маңызы 

туралы профессор Ф. Оразбаеваның тілдік қатынас нәтижесінде қазақ тілін 
қатысымдық технология тұрғысынан кешенді меңгертудің жүйесін зерттеген 
«Тілдік қатынас: теориясы және әдістемесі» еңбегінде (Оразбаева, 2000), 
профессор Қ. Қадашеваның «Деңгейлік оқыту технологиясы» ұғымын алғаш 
ғылыми негізде енгізген докторлық диссертациясында (Қадашева, 2001) 
және профессор Несібелі Құрманованың (Құрманова, 2004) қазақ тілін оқыту 
әдістемесіндегі тіл мәдениетіне қатысты ғылыми зерттеуінде жан-жақты 
қарастырылады.

Қазақ тілін оқыту үрдісінің теориялық және практикалық нәтижелерін 
ұштарастыра отырып, тіл үйренушілердің білім алу барысында қалыптасатын 
құзыреттіліктері анықталды. Қалыптасушы құзыреттіліктер қазақ тілінің 
қоғамдық-әлеуметтік сұранысы мен қызметін біріктіре келе, отандық тіл 
мамандары мен ғалымдар ұсынған жүйеге сәйкес келесідей жіктелді: 

1.	Қатысымдық (коммуникативтік) құзыреттілік;
2.	Тілдік-лингвистикалық құзыреттілік;
3.	Ақпараттық құзыреттілік;
4.	Мәселені шешу құзыреттілігі;
5.	Мәдени-танымдық құзыреттілік;
6.	Әлеуметтік-мәдени құзыреттілік.
Зерттеу нәтижелері мен оларды талдау
Ғалымдар тілді оқу кезіндегі ең басты құзыреттілік деп қатысымдық 

(немесе коммуникативтік) құзыреттілігін танып, оған ерекше басымдылық 
берді. Жалпы, «коммуникатив» терминіне келер болсақ, дидактика ғылымында 
қоғамдық және әлеуметтік мәнді тілдік қатынас дегенді білдіреді (Загвязинский, 
2001: 91). Қоғамнан тыс адамның өмір сүрмейтіні секілді, адамнан бөлек тіл де 
өзінің өміршеңдігін жоғалтатыны хақ. Бірақ тіл жеке адамның тілі емес, бүтін 
бір қоғам салаларында қолданылатын өзара түсінісу құралы болып табылады. 
Сол себепті де тіл, бір жағынан, қоғамдық, екінші жағынан, коммуникативтік 
қасиетті иеленеді. Бұған қатысты профессор Ф. Оразбаева: «Коммуникация» 
сөзінің негізгі мазмұны жалпы қарым-қатынас, араласу, хабарласу, байланыс 
деген мағынаны білдіре келіп, адамдардың тіл арқылы сөйлесу процесін, 
тілдесу ерекшеліктерін, тілдің әлеуметтік мәні мен қоғамдық қызметін, адамдар 
арасындағы қарым-қатынасты, өзара түсінісушілікті көрсетеді. Осыдан барып 
«коммуникабельді» ― жылдам тіл табысатын, түсінісуге, сөйлесуге бейім 
деген сияқты сөздер пайда бола бастады» (Оразбаева, 2000), – деген анықтама 
береді. Сонымен қатар, ғалым тілдік қатынастың сөйлеу арқылы жүзеге 
асатынын айтып, сөйлесім әрекетінің оқылым, тыңдалым, айтылым, жазылым, 
тілдесім сынды түрлерге бөліп көрсетті. Қазіргі қазақ тілін оқыту әдістемесіне 

толықтай енген айтылған ұғымдардың айырмашылықтары мен ерекшеліктері 
дараланған. Соның негізінде сөйлесім түрлерін тіл үйренуші студенттің 
құзыреттілігін қалыптастыру тұрғысынан қалай қолданылатынын нақтылауға 
болады. 

Профессор Жанат Дәулетбекова өз зерттеулерінде қатысымдық құзыреттілік 
аясында меңгерілуі керек біліктіліктерді төмендегідей бөліп көрсетеді:

−	 сөйлесімнің барлық компоненттеріне тән дағдыларды меңгереді; 
−	 ауызша және жазбаша тілде сөзді құрай білу ережелерін, сөзді таңдау 

тәсілдерін және грамматикалық нормаларды ұстанады;
−	 оқу материалдары бойынша дискурсқа қажетті дағдыларды меңгереді; 
−	 ауызша және жазбаша сөйлеуге қажетті қатысымдық сапаларда қолданады;
−	 пікірталас түрлеріне сай тілдік құралдарды пайдаланып, өз ойын дәлелдей 

алады;
−	 ұсынылған тақырып пен тілдік жағдаяттарға сай сөздерді орынды жұмсай 

алады» (Даулетбекова, 2010: 148).
Аталған құзыреттіліктерді нәтиже ретінде көру үшін қазақ тілін оқыту 

технологиясының ерекшеліктерін сабақтастырып, қатысымдықтың минимум 
дәрежесін белгілей аламыз. Бұл тұста Қ.Қадашева, Н.Құрманованың 
еңбектерінде атап өтілген (1-кесте) қазақ тілін оқыту жүйесіндегі талаптары 
мен қағидаттары басшылыққа алуға болады (Жақсылықова, 2004). 

Кесте 1- Қазақ тілін оқыту жүйесінің талаптары мен қағидаттары.

ТЫҢДАЛЫМ  БОЙЫНША ОҚЫЛЫМ  БОЙЫНША

−	 студент жеке өзіне қатысты берілген 
сұрақты түсінуі;
−	 қойылған сұраққа жауап беруі;
−	 БАҚ-тан тыңдаған ақпаратты түсінуі;
−	 тыңдаған ақпараттардан өз 
қорытындысын жасай алуы;
−	 мәтінді тыңдап, сөйлем, фраза, абзац, 
мәтін арқылы өз ойын жеткізе алуы.

−	мәтінді түсініп оқи алу;
−	тақырыбын оқып, болжам жасау,  түсіну;
−	мәтіндегі тірек сөздерді анықтау;
−	негізгі ойды білдіретін сөйлемдерді тауып, жоспар 
құру;
−	мәтіннің мазмұнын меңгеру;
−	оқылым түрлерін меңгеру:
−	 ізденіп, таңдап оқу, зерттеп оқу; 
−	таныс сөздерге сүйеніп, мәтін мазмұнын болжау;
−	мәтіндегі жер, су және тарихи атаулардың аттарын 
теріп оқып, өз тіліндегі баламасын беру.

Ескерту. Ұсынылған кесте зерттеу барысында әдебиеттерді негізге ала 
отырып, автор тарапынан құрастырылған.

         
Көрсетілген қатысымдық құзыреттіліктер арқылы тілдік-лингвистикалық 

білім базасы мен студенттердің әдеби тіл нормасына сай сөйлеу дағдыларын 
қалыптастырушы жүйесі туындайды. Бүгінде студенттердің тілді оқытуда 
қазақ тілінің грамматикасын толыққанды меңгеру нәтижесі жоғары емес. 
Бұл мәселе мектептен жоғары оқу орындарына дейінгі әр кезеңде білім 
мазмұнында грамматиканың жүйесіз әрі шашыраңқы ұсынылуынан туындап 

отыр. Грамматикалық білімнің таяздығынан қателер жиі кезедесетін мәтінді 
кездестіру қалыпқа айналуда. Міне, осы олқылықтарды жою және алдын алу 
үшін студенттерде тілдік-лингвистикалық құзыретттілік қалыптастыру өзекті 
де маңызды дидактикалық мәселе деп нақтылауға болады. 

Тіл үйренушіде тілдік-лингвистикалық құзырет, бірінші кезекте, қазақ 
тілінің грамматикалық заңдылықтарын, одан кейін сөйлесім әрекетінің 
логикалық құрылымын игерген жағдайда ғана қалыптасады. Сондықтан бұл 
мәселе арнайы зерттеу мен нақты қадамды талап етеді. Студенттердің тілдік-
лингвистикалық құзыреттілік қалыптастыруы үшін келесі талаптарға баса 
назар аудару керек:

- Қазақ тілінің әліпбиі және дыбыстар жүйесі тұрғысынан білім беру: 
орфографиялық заңдылықтар, емле ережелері, орфоэпиялық заңдылықтар: 
үндестік заңы, екпін ерекшеліктерін меңгеру;

- Оқыту нәтижелі болуы үшін студент 2500–3000 лексикалық бірліктен 
тұратын сөздік қорды білуі тиіс, сөздік қорға бай тіл үйренуші өз бойында келесі 
маңызды әлеуметтік-тұрмыстық, тілдік-лингвистикалық, коммуникативтік, 
мәдениеттаным құзыретіліктерді қалыптастыра алады.

 Тіл үйренуші студенттің білім алуында таным көкжиегін кеңейтетін келесі 
құзыреттілік ақпараттық қырымен ерекшеленеді. Ғылым қай саласында болсын, 
ақпараттан негіз алып, оның танымдық функциясы арқылы ары қарай дамиды. 
Сол секілді тілді оқытуда қалыптасатын ақпараттық құзыреттілік студенттердің 
кез келген ақпаратты сыни тұрғыда талдауға және соның негізінде саналы 
шешім қабылдауға мүмкіндік береді. Ғалымдардың пайымдауынша, қазақ тілін 
оқыту кезінде қалыптасатын ақпараттық құзыреттілік арқылы студенттер:

- тілдің танымдық қызметтерін өз мақсатына сай жүзеге асырады; 
- логикалық операцияларды қолдана отырып, ақпараттарды өз мүмкіндігінше 

өңдей алады;
- сөйлесім әрекетін жоспарлауда және оны жүзеге асыруда ақпараттарды 

талғап қолданады;
- мәтіннің көркемдеуші және мәнерлеу құралдарын анықтайды;
- ақпараттар негізінде көздеген мақсатына сай мәтін түрлерін құрайды;
- жанрлық ерекшеліктерге сай тілдік құралдарды пайдаланып, 

шығармашылық жұмыстарды орындай алады» (Ж.Т.Даулетбекова, 2010).
Сонымен қатар, тіл мамандары ақпаратпен жұмыс нәтижелі болуы үшін 

студенттерге бірнеше талаптарды сақтауды ұсынады:
- ақпаратты қабылдау үшін сөйлесім әрекеттері (тыңдалым, айтылым, 

жазылым, оқылым) меңгеруі тиіс;
- ақпаратты қажетіне қарай іріктеу үшін сөйлесім әрекеттерінің түрлерін 

ажыратып, белгілі бір ақпарат туралы өзінің көзқарасын білдіруде дұрыс 
сөйлеу дағдыларын қолдану;

- ақпаратты ұсыну мен қабылдау барысында мәтіндерді ауызша және 
жазбаша түрде жағдайға сай ажырату;

- ақпараттың қалдырған эмоционалды әсерін ауызша және жазбаша еркін 
жеткізу (Жақсылықова, 2004: 133).

Студентті болашақ кәсіби маман ретінде дайындауда қызметі маңызды 
құзыреттілік деп мәселені шешу құзыреттілігін атап көрсетеміз. Мәселені 
шешу құзыреттілігі заманға сай талаптарды бір ғана пән ауқымында ғана 
емес, барлық оқыту пәндерінің жүйесінде қанағаттандырады. Бұл – студенттің 
бүгінгі кредиттік білім алу жағдайында өздігінен ізденіп, алынған білімді 
мақсатына сай қолданып үйрену арқылы маман ретінде кез келген мәселені 
шешуге дайын болуы.  Осы ретте ғалымдардың мәселені өздігінен шешуге 
дайын студенттің бойында мына қасиеттердің барын дәлелдегенін тілге тиек 
етсек болады:

−	 өзінің танымдық әрекетін жоспарлай алуы;
−	 ойлаудағы икемділігі;
−	 нәтижеге бағытталған құлшынысы;
−	 өзінің қателігін түсіну, оны түзетуге дайын болуы;
−	 метатанымдық қабілеті;
−	 өзгелермен тіл табыса отырып шешім жасау жолдарын іздестіру 

(З.Бейсенбаева, 2006:108).
Өзекті мәселені шешу құзыреттілігі тілді үйренуші студенттерге тілдік 

қақтығыстардан туындаған мәселелерді анықтауға, анықталған түйіндерді 
шешуге, өзі қабылдаған шешімнің нәтижесін бағалауға, тілдік технологияларды 
таңдауға, сөздерді мазмұны мен мақсатына сай талғауға, тілдік құралдарды 
дұрыс қолдануға, өз бетінше сөздік қорын толықтыруға алғышарт болады. 
Студенттің мәселені шешудегі құзыреттілігін қалыптастырғаннан кейін, 
оларды ел мәдениеті мен ұлт болмысын тануға, бір мүдде үшін қызмет етуге, 
жаңа заман сұранысына сай мәдени әлеуетін дамытуға жетелейтін құзыреттілік 
мәдени-танымдық бағытта негізделді.

Мәдени-танымдық құзыреттілігі ― ұлтжандылық, ұлттық құндылық, 
ұлттық болмыс пен сана, елге деген құрметті дәріптеу мәселелерінің 
қалыптасуы. Ал біз қарастырып отырған қазақ тілін оқытудағы мәдени-
танымдық құзыреттілікті сөз мәдениетімен ұштастыра қалыптастырудың 
ғылыми негізін алға тарта отырып, профессор Ж. Дәулетбекова осы құзыреттілік 
туындатушы біліктіліктерді ұсынды (Даулетбекова, 2010:161). Профессордың 
осы зерттеуін басшылыққа алып, қазақ тілін шетелдік студенттерге оқытуда 
олардың тілді меңгеру ерекшеліктеріне қарай қалыптасатын мәдени-танымдық 
құзыреттіліктің бірліктерін сараладық:

−	 жобалық тапсырмаларды орындау арқылы қазақ тілі ерекшеліктерімен 
танысады;

−	 қазақ тіліндегі әдеп нормаларының тікелей қазақ халқының болмысынан 
туындайтынын түсінеді;

−	 тіліміздегі этномәдени лексикаларды түсініп, мағынасын талдай отырып 
қолданады;

−	 мәдени семантикаға сәйкес сөздердің мағынасын танып біледі;
−	 тілдің салт-дәстүр, әдет-ғұрып, таныммен сабақтастығын түсінеді;
−	 ұлттық-мәдени ұғымдарды ажыратады.

Келесі мәдени-танымдық  сипатқа өте ұқсас, десе де атқарар қызметі 
жағынан ерекше мәнге ие құзыреттілік әлеуметтік-мәдени деп аталады. Тіл 
үйренуші студенттерде қалыптасатын бұл әлеуметтік-мәдени құзыреттілік, 
олардың өз ортасында тұлғалық орнын белгілеуіне, өзгелермен бірлесе қызмет 
ету шеберлігін дамытуға ықпал етеді. Қазақстандағы тіл саясатын жүзеге 
асыру жолында болашақ мамандардың мемлекеттік тілге деген құрметі мен 
сауаттылығы тұрғысынан тіл үйренушілер дәл осы құзыреттілікті керек етуде. 
Жалпы, әлеуметтік-мәдени құзыреттілік қалыптастыру арқылы студенттер 
сөйлесім кезінде өз пікірін сыпайы жеткізіп, объективті бағалауды үйренеді. 
Қазақ тіліндегі ауызша және жазбаша ақпараттармен жұмыс істеп, қабылдау, 
тарату, жауап беру сынды тіл әрекеттерін өзінің мақсаты мен сөз әдебіне сай 
қолдануды үйренеді (Әлметова, 2009: 74). Осыған  қатысты әдіскер ғалым 
Ә. Әлметова қазақ тілді оқыту барысында туындайтын ұлттық танымға 
қатысты білімнің орны мен рөлін жан-жақты зерттеп, өзіндік қорытынды 
жасады: «лингвоелтану бағыты тілдерді оқыту жүйесі үшін өз ұстанымы 
бар маңызды мазмұнды иелене алады. Оқыту жүйесі бірқатар қажетті 
амал-тәсілдер мен мәдениеттануға қатысты білімді әр деңгейг0е бөліп, 
мөлшермен беруді ұсынады. Сонымен қатар барлық осы тұжырымдамалар 
мәдениетті оқып-үйренуден шығады, мұндағы мақсат тек қана тілді үйрету 
емес, сонымен бірге мәдениетаралық тілдесу құралы ретінде де оны егжей-
тегжейлі үйренуді мақсат етеді» (Оразбаева, 2005: 156).

Мысалы, студенттің әлеуметтік-мәдени құзыреттілігін қалыптастыру 
үшін қазақ тілін оқыту тапсырмаларында әлеуметтік-тұрмыстық, кәсіби және 
мәдени, ойын-сауық бағытта жазылған мәтіндерді талдап, оларға қатысты 
күрделі әдебиеттермен жұмыс жасау міндеттеледі. Әсіресе, мәтіндердегі 
сұхбаттық материалдардың мәдени сипатына мән беріліп, кездескен клишелер 
мен этикеттік орамдарды өз мамандықтарымен байланыстыра қолданылатын 
арнайы жаттығулар беріледі. Әр сабақта талқыланатын тақырыптың мазмұнына 
қарай белгілі бір шартқа негізделген сұхбат құрастыру міндеттеледі (мысал 
ретінде, қойылатын талап сұхбаттағы диалогтар құрылымы 5–6 репликадан 
тұруы тиіс). Студенттердің дәл осылай өздігінен сұхбат құруы қазақ тілінде өз 
ойларын еркін әрі сауатты жеткізуге жұмылдырады.

Қорытынды
Сонымен, жоғары оқу орындарында қазақ тілін шетелдік студенттерге 

оқыту барысында студенттердің кәсіби дағдыларын қалыптастыруға керек 
құзыреттіліктерді бір-бірімен сабақтастыра, бір бірлік ретінде қарастыру білім 
берудің сапасын арттырады. Құзыреттіліктер шартты түрде біз атап өткендей, 
жіктелгенімен, олар студенттің азаматтық тұлғасына тән қасиеттердің негізін 
құрап, тұтастықта көрініс табады. Сол себепті бұл мәселеге адамдық пен 
мамандықтың білім мен тәрбиеге бағдарланған бірігуі деп қарау қажет. Білім 
– адам өмірінің ажырас бөлігіне айналған құндылықтар жүйесі. Зерттеу 
нәтижесінде білім алу жүйесінде субъектінің табиғи ерекшеліктеріне назар 
аудару педагогика саласының басты қағидасы екендігі жайлы қазақ тілін 

оқыту әдістемесін зерттеген кей еңбектерде көп атап өтілмегенін байқай 
аламыз. Соған сәйкес тіл үйренуші студенттің жеке тұлға ретінде даму 
кезеңдеріндегі ерекшеліктері тіл үйрету үдерісінің дидактикалық негіздеріне 
сәйкес келуін талап етіледі. Жоғары оқу орындарының студенттерін болашақ 
маман ретінде тану, ғылыми білімді мазмұнды әрі сапалы меңгерту әдістерін 
жаңа қырынан анықтауды қажет етеді. Сондықтан мемлекеттік мәртебесі 
бар қазақ тілін оқытуда берілетін білімнің сапасын арттыру, сол білімнің 
құзыреттілік деңгейінде қалыптасуында біз атап өткен әдістемелердің заманауи 
қолданылысы жоғары оқу орындарының алдында тұрған бірнеше маңызды 
міндеттердің іске асуына алғышарт болар еді. Ол үшін тұлғалық ұстанымды 
жаңа заман дидактикасының орталық негізі ретінде қарастырып, студенттердің 
ізденісі мен шығармашылығының дамуына мүмкіндік беретін заманауи оқыту 
технологиясын қолдануды дамыту қажет. 

